
 

 
 
ᓇᓗᓇᐃᖅᑕᐅᔪᖅ  
 

ᐅᓪᓗᒥᒧᑦ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᐃᑲᔫᑎᓪᓗ 
ᐃᓕᓐᓂᐊᕐᕕᖕᓂᒃ  
 
ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᐱᓕᒻᒪᒃᓴᕐᓂᒃᑯᑦ, ᐱᓕᕆᐊᖃᕐᓂᒃᑯᑦ, ᐃᓱᒪᒋᔭᐅᔪᑦ ᐊᒻᒪ ᐃᓕᓐᓂᐊᖅᑎᑦ 
ᐃᓕᓐᓂᐊᖁᔭᐅᓯᒪᕗᑦ ᐃᓕᓐᓂᐊᕐᕕᖕᓂᒃ. ᐅᓂᒃᑳᓕᐊᑦ ᐱᖃᑕᐅᕗᑦ ᐃᓕᓐᓂᐊᖅᑎᑦᑎᐊᕙᖕᓂᒃ 
ᖃᓄᐃᓕᖓᓕᕐᓂᖏᓄᑦ, ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓲᖑᔪᑦ, ᐸᕐᓇᒃᑕᐅᓯᒪᔪᓪᓗ ᐋᖅᑭᒃᓯᒪᓂᖓ 
ᐊᑐᖅᑕᐅᒐᔭᖅᑐᑦ ᐃᑲᔫᑎᐅᓗᑎᒃ ᐃᓕᓐᓂᐊᖅᑐᓄᑦ ᑕᐃᒪᓐᓇᐅᓕᖓᐃᓐᓇᓕᕋᔭᖅᑐᒥᒃ.  
 
ᓄᓇᕗᒻᒥᐅᑦ ᐃᓕᓐᓂᐊᖅᑐᑦ ᐃᓕᓐᓂᐊᑦᑎᐊᖁᔨᒐᓗᐊᕐᒪᑕ ᖃᐅᔨᒪᓂᖃᕐᓗᑎᒃ ᐱᔪᓐᓇᕐᓂᖃᕐᓗᑎᒃ 
ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕈᓐᓇᕐᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓇᖅᓯᓗᑎᒃ ᓂᕈᐊᖅᑕᒥᓂᒃ.  
 
ᐋᖅᑭᒃᓯᒪᓂᖓ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᖁᑦᑎᒃᑐᒥᒃ ᑕᐅᑦᑐᖃᖅᐳᖅ ᐱᓕᒻᒪᒃᓴᕐᓂᒃᑯᑦ, ᐱᓕᕆᐊᕆᔭᐅᔪᑦ, 
ᐃᓱᒪᒃᓴᖅᓯᐅᕈᑎᑦ ᐊᒻᒪ ᐃᓕᓐᓂᐊᖅᑎᑦᑎᐊᕙᒋᔭᐅᔪᑦ ᐊᔪᕈᓐᓃᖅᐹᓪᓕᕋᔭᕋᓱᒋᔭᐅᔪᑦ ᐊᔾᔨᒌᖏᑦᑐᓂᒃ 
ᖁᑦᑎᖕᓂᖃᐅᖅᑐᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᐸᓪᓕᐊᔭᖏᑦ ᓇᒦᓐᓂᕆᔭᖏᓄᑦ.  
 
ᐃᓕᓐᓂᐊᕈᑎᐅᒐᔭᖅᑐᒥᒃ ᑐᕌᖓᒐᔪᒃᐳᖅ ᓲᕐᓗ ᓈᓴᐅᓯᕆᓂᖅ, ᖃᐅᔨᓴᕐᓂᖅ, ᐅᖃᐅᓯᓕᕆᓂᖅ ᐊᓯᖏᓪᓗ. 
ᐃᓕᓐᓂᐊᕈᑎᐅᓚᐅᑲᒃᑐᖅ ᐊᒻᒪ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᖅ ᐊᑐᖅᑕᐅᒐᔭᖅᐳᑦ ᐊᓯᔾᔨᖅᑕᐅᒐᔪᑦᑐᑦ.   
 
 
 ‘ᓄᓇᕗᒻᒧᑦ ᓴᓇᔭᐅᓯᒪᔪᖅ’ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᐱᓇᓱᐊᖅᑕᐅᓇᓱᓪᓚᕆᓚᐅᖅᐳᖅ. 
ᐃᖅᑲᓇᐃᔭᖃᑦᑎᖃᓗᐊᖏᓐᓇᑕ ᓇᒥᓕᒫᖅ ᐱᓕᕆᐊᖃᕈᓐᓇᖅᑐᒥᒃ ᐃᓕᓐᓂᐊᕈᑎᓕᐅᖅᑕᐅᓯᒪᔪᒥᒃ. ᐃᓚᖓᒍᑦ 
ᐱᔭᕐᓂᕐᓂᓴᐅᕗᖅ ᑲᑐᔾᔨᖃᑎᖃᖅᖢᑕ ᓄᓇᓕᖕᓂᑦ ᐊᕕᒃᑐᖅᓯᒪᔪᓂᒃ ᓴᖅᑭᑎᑦᑎᓇᓱᐊᕐᓗᓂᓗ ᐱᓕᕆᔾᔪᑎᒃᓴᓂᒃ 
ᐊᑐᖅᑕᐅᒐᔭᖅᑐᒥᒃ ᐃᓕᓐᓂᐊᕈᑎᓕᐅᕐᓂᕐᒧ.  
 
ᓄᓇᕗᑦ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᐅᑯᓂᖓ ᓇᓗᓇᐃᖅᑕᐅᓯᒪᔪᒥᒃ:  
 

• ᓄᓇᓕᖕᓂ ᐊᕕᒃᑐᖅᓯᒪᔪᑦ ᓲᕐᓗ ᐋᐳᑕ, ᓄᓇᑦᑎᐊᖅ ᐅᕝᕙᓘᓐᓃᑦ ᐊᓯᖏᑦ ᓄᓇᓕᖕᓂ ᐊᕕᒃᑐᓯᒪᔪᑦ  
• ᐃᓕᓐᓂᐊᕐᕕᒨᖓᔪᑦ ᓄᓇᓕᖕᓂ ᓄᓇᕗᒻᒥᑦ ᑐᓂᔭᐅᓯᒪᔪᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᓄᓇᕘᒻᒥᓕᖓᑎᑕᐅᕗᖅ 2004-2008-ᒧᑦ ᒥᑭᓛᓄᑦ ᖁᑦᑎᖕᓂᓖᑦ 12-ᒧᑦ  
• ᐅᑭᐅᖅᑕᖅᑐᒥᓪᓗ ᑲᓇᑕᒥᑦ ᐆᒃᑑᑕᐅᓯᔪᒃᑯᓃᖔᖅᑐᑦ (WNCP) 

 



ᐊᖏᖅᑕᐅᓯᒪᔪᑦ ᐊᓯᔾᔨᖅᑕᐅᓂᖓᓗ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᑲᑐᔾᔨᖃᑎᒋᔭᖓᓂᒃ ᓄᓇᓕᖕᓂᑦ 
ᐊᕕᒃᑐᖅᓯᒪᔪᑦ ᐃᑲᔪᑎᒐᓚᒃᑐᑦ:  
 

• ᑲᓇᑕᒥᐅᓂᒃ ᐊᑐᖅᑕᐅᓲᓂᒃ ᓂᕆᐅᒋᔭᐅᒐᔭᖅᑐᖅ ᐃᓕᓐᓂᐊᕐᓂᐅᑉ ᖃᓄᐃᓕᖓᓂᕆᒐᔭᖅᑕᖓᓂᒃ  
• ᖃᐅᔨᓴᖅᑕᐅᒐᔭᖅᑐᒥᒃ ᐃᓕᓐᓂᐊᕈᑎᒥᒃ ᐃᑲᔪᕐᓂᖅᓴᐅᒐᔭᖅᑐᒥᒃ ᐃᓕᓴᐃᔨᓄᑦ ᐃᓕᓐᓂᐊᖅᑎᓂᒡᓗ 

ᓴᓇᔭᐅᓯᒪᑦᑎᐊᖅᑐᒥᒃ ᐃᓕᓐᓂᐊᕈᑎᐅᒐᔭᖅᑐᓂᒃ  
• ᐋᖅᑭᒃᓯᒪᔪᓂᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᖃᐅᔨᓴᖅᑕᐅᒐᔪᒃᑐᑦ ᐃᑲᔫᑎᒃᓴᑦᑎᓐᓂᒃ 

ᐃᓱᒪᒃᓴᖅᓯᐅᕈᑎᓂᕐᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᐃᓕᓐᓂᐊᒐᒃᓴᐅᒐᔭᖅᑐᓂᒃ ᐃᑑᑎᔪᓂᒃ.  
 
ᓄᓇᕗᒻᒥᐅᑦ ᐃᓕᓐᓂᐊᖅᑎᓕᒫᖏᓐᓄᑦ ᓈᒻᒪᒃᑲᔭᖅᑐᒥᒃ ᐃᓕᓐᓂᐊᕈᑎᓂᒃ ᐱᓕᕆᓕᔪᒪᔭᖏᓐᓂᒃ ᐅᓪᓗᒥᒧᓪᓗ 
ᐊᑐᖅᑕᐅᓲᓂᒃ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᒥᒃ ᑲᑐᔾᔨᖃᑎᒌᒃᑕᑦᑎᓐᓂᒃ ᓄᓇᓕᖕᓂᒃ ᐊᕕᒃᑐᖅᓯᒪᔪᒥᒃ ᑖᒃᑯᓂᖓ 
ᓄᓇᑦᑎᐊᕐᒥᑦ ᐊᒻᒪ ᐋᐳᑕ ᑐᓂᓯᖃᑦᑕᕐᓗᑎᒃ ᐊᑐᕈᓐᓇᕐᓂᖅᓴᒥᒃ ᐊᒻᒪ ᐋᖅᑮᔪᓐᓇᖅᑐᓂᒃ ᓲᕐᓗ ᓈᓴᐅᓯᕆᓂᒃᑯᑦ, 
ᖃᐅᔨᓴᕐᓂᒃᑯᑦ ᐊᒻᒪ ᖃᓪᓗᓈᑎᑑᓕᕆᓂᖅ ᐃᓕᓐᓂᐊᒐᒃᓴᓕᐅᖅᑕᐅᓯᓗᑎᒃ ᐊᑐᖅᑕᐅᖃᑦᑕᖅᑐᓂᒡᓗ 
ᐊᓯᖏᓐᓂᒃ.  
 
ᓈᓴᐅᓯᕆᓂᖅ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ (ᐃᓕᓐᓂᐊᕈᑎ) ᐋᖅᑭᒋᐊᖅᑕᐅᓗᓂ:  

• ᓄᓇᑦᑎᐊᕐᒥᑦ/ᐋᐳᑕ-ᒥᑦ ᓈᓴᐅᓯᕆᓂᖅ ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ ᖁᑦᑎᖕᓂᓖᑦ ᒥᑭᓛᓄᒥᑦ-
ᖁᑦᑎᖕᓂᓖᑦ 6-ᒧᑦ.  

• ᐋᐳᑕᒥᑦ ᓈᓴᐅᑎᓕᕆᓂᖅ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᖁᑦᑎᖕᓖᑦ 7-8-9, ᐱᖃᓯᐅᑎᕗᑦ 
ᖃᐅᔨᒪᓂᖅ ᐃᖅᑲᓇᐃᔭᓕᒪᒃᓴᓂᕐᒧᑦ ᐃᓕᓐᓂᐊᕐᓂᖅ ᐃᓱᒪᒃᓴᖅᓯᐅᕈᑎᑦ ᖁᑦᑎᖕᓂᓖᑦ 8 ᐊᒻᒪ 9.  

• ᖁᑦᑎᖕᓂᓖᑦ 10-ᒥᑦ 12-ᒧᑦ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᐊᑐᖅᑕᐅᖏᓐᓇᕐᓗᑎᒃ ᐋᐳᑕᒥᑦ 
ᓈᓴᐅᑎᓕᕆᓂᖅ.  

 
ᖃᐅᔨᓴᕐᓂᖅ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ (ᐃᓕᓐᓂᐊᕈᑎᑦ) ᐊᖏᖅᑕᐅᓯᒪᔪᖅ:  

• ᐊᑐᖅᑕᐅᓗᓂ ᓄᓇᑦᑎᐊᕐᒥᑦ (2004) ᖃᐅᔨᓴᕐᓂᕐᒧᑦ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᖁᑦᑎᖕᓂᓖᑦ 
ᒥᑭᓛᒥᑦ ᖁᑦᑎᖕᓂᓖᑦ 6-ᒧᑦ.  

• ᐊᑐᖅᑕᐅᓗᓂ ᓄᓇᑦᑎᐊᕐᒥᑦ/ᐋᐳᑕ (2014) ᖃᐅᔨᓴᕐᓂᕐᒧᑦ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ 
ᖁᑦᑎᖕᓂᓖᑦ 7-8-9, ᐱᖃᓯᐅᑎᓪᓗᑎᒃ ᖃᐅᔨᒪᓂᕐᒧᑦ ᐃᖅᑲᓇᐃᔭᓕᒻᒪᒃᓴᕐᓂᒧᑦ ᐃᓕᓐᓂᐊᕈᑎᓂᒃ 
ᐃᓱᒪᒃᓯᐅᕈᑎ ᖁᑦᑎᖕᓂᓖᑦ 8 ᐊᒻᒪ 9.  

• ᐊᑐᖅᑕᐅᖏᓐᓇᕐᓗᑎᒃ ᐋᐳᑕ ᖃᐅᔨᓴᕐᓕᕆᓂᕐᒧᑦ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ ᖁᑦᑎᖕᓂᓖᑦ 10-ᒥᑦ 
12-ᒧᑦ, ᐱᖃᓯᐅᑎᕗᑦ ᖃᐅᔨᒪᓂᕐᒧᑦ ᐃᖅᑲᓇᐃᔭᓕᖕᒪᒃᓴᓂᕐᒧᓗ ᐃᓕᓐᓂᐊᕐᓂᖅ 
ᐃᓱᒪᒃᓴᖅᓯᐅᕈᑎᖃᖅᖢᑎᒃ ᖁᑦᑎᖕᓂᓖᑦ 10 ᐊᒻᒪ 11 ᐊᑐᖅᑕᐅᒐᔭᖅᑐᓗᓂ ᓄᑖᖑᓂᖅᐸᒥᒃ 
ᐊᑐᐃᓐᓇᐅᔪᑦ (Ex. 2014) ᐊᑐᐃᓐᓇᐅᔪᑦ  

• ᐊᑐᖅᑕᐅᓲᖅ ᐋᐳᑕ ᖃᐅᔨᓴᕐᓂᖅ 14 (2014) ᐊᒻᒪ ᖃᐅᔨᓴᕐᓂᖅ 24 (2014) ᑭᖑᕝᕖᔪᖅ ᐱᑐᖃᕐᒥᒃ 
ᖃᐅᔨᓴᕐᓂᖅ 15/25 

• ᐊᑐᖅᑕᐅᔪᓐᓇᖅᑐᖅ ᓄᓇᑦᑎᐊᕐᒥᑦ ᖃᐅᔨᓇᓱᒃᑕᖃᕐᓂᖅ ᖃᐅᔨᓴᕐᓂᖅ ᖁᑦᑎᖕᓂᓖᑦ 10-11-12-ᒧᒻ  
 
 



ᖃᓪᓗᓈᑎᑐᑦ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᖅ ᓄᓇᕗᒻᒥ ᐊᑐᕐᓂᐊᖅᑕᕗᑦ ᓄᓇᑦᑎᐊᕐᒥᑦ 
ᒥᑭᓐᓂᖅᐹᒥᑦ ᖁᑦᑎᖕᓂᓖᑦ 9-ᒧᑦ .  
ᐅᑯᐊ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ:  
 

• ᓂᕆᐅᒋᔭᐅᔪᖅ ᑲᓇᑕᒥᐅᑦ ᐊᑐᖃᑦᑕᖅᑕᖓᓄᑦ ᐃᓕᓐᓂᐊᕈᑎᐅᔪᑦ ᐊᒃᑐᐃᓐᓂᖃᕋᔭᖅᑐᖅ 
ᐃᓕᓐᓂᐊᒐᒃᓴᒋᓇᓱᐊᖅᑕᖓᑦ 

• ᐃᓕᓐᓂᐊᕈᑏᑦ ᖃᐅᔨᓴᖅᑕᐅᔪᓐᓇᕐᓗᓂ ᐃᑲᔫᑎᑦᑎᐊᕙᐅᒐᔭᖅᑐᒥᒃ ᐃᓕᓴᐃᔨᓂᑦ ᐃᓕᓐᓂᐊᖅᑎᓄᑦ 
ᐃᑲᔫᑎᒃᓴᑦᑎᐊᕙᐅᔪᓂᒃ  

• ᐱᓕᕆᔾᔪᑎᓴᑦ ᖃᐅᔨᓴᖅᑕᐅᒐᔪᒃᑐᑦ, ᐱᕚᓪᓕᕈᑎᓂᒃ ᑎᑎᖅᑲᑦ, ᖁᑦᑎᖕᓂᓕᓐᓃᖓᔪᓄᑦ ᐃᓕᓐᓂᐊᕈᑎᑦ 
ᓇᓗᓇᐃᖅᓯᒪᑦᑎᐊᕐᓗᑎᒃ ᖃᓄᐃᓕᖓᓂᕆᓕᕋᔭᖅᑕᖓᑦ ᐋᖅᑭᒃᓯᒪᔭᖓᑦ. ᑖᒃᑯᐊ ᐊᔾᔩᑦ 
ᖁᑦᑎᖕᓂᖏᓐᓄᑦ ᐋᖅᑭᒃᑕᐅᓇᓱᒃᓯᒪᒐᔭᖅᑐᑦ ᓄᑖᓂᒃ ᒥᑭᓛᓂᑦ ᖁᑦᑎᖕᓂᓖᑦ 6-ᒧᑦ ᐃᓄᒃᑎᑐᑦ 
ᐅᖃᐅᓯᖓᓂᒃ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᑦ.  

 
ᐃᖅᑲᓇᐃᔭᕐᕕᑦᑎᓐᓄᑦ ᐊᖏᖅᑕᐅᑎᓪᓗᒍ ᑖᓐᓇ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᖅ ᑲᔪᓯᑎᑦᑎᓂᐊᕐᒪᑦ 
ᓴᖅᑭᑎᑦᑎᓗᑎᒃ ᓄᓇᕗᒻᒥ ᐃᑲᔫᑎᓐᓂᒃ ᐱᔭᕇᖅᓯᓗᑎᒃ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᓂᒃ.  
 
ᐃᓕᓐᓂᐊᕐᕕᖕᒥᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔨᑦᑎᕋᖅᑐᑦ ᓄᑖᓂᒃ ᐃᑲᔫᑎᒃᓴᓂᒃ ᐃᓕᓐᓂᐊᕈᑎᓂᒡᓗ, 
ᐃᓕᓴᐃᔨᓄᑦ ᕿᒥᕐᕈᐊᒐᓂᒃ, ᑎᑎᕋᖅᓯᒪᔪᓪᓗ ᐊᒻᒪ ᑭᒃᑯᑐᐃᓐᓇᕐᓄᑦ ᐃᑲᔫᑎᒃᓴᓂᒃ. ᐃᓕᓴᐃᔩᑦ ᐊᑐᐃᓐᓇᐅᔪᑦ 
ᐱᔪᓐᓇᕐᓗᓂᒃ ᐃᓕᓐᓂᐊᒐᒃᓴᓕᐅᖅᑕᐅᓯᒪᔪᒃ ᐃᖅᑲᓇᐃᔭᖅᑎᖓᓄᑦ ᐃᑲᔪᖅᑕᐅᓂᒃᑯᑦ ᐅᖃᐅᔾᔪᖅᑕᐅᓂᒃᑯᓪᓗ.  
 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᐊᑐᖅᑐᕕᓃᑦ $1-ᒥᓕᐊᖑᑲᓴᒃᑐᓂᒃ ᐅᓪᓗᒥᒨᖓᔪᑦ ᐃᓕᓐᓂᐊᕕᑦᑕ 
ᐃᑲᔫᑎᒃᓴᖏᓐᓂᒃ ᓈᓴᐅᓯᕆᓂᖅ ᐊᒻᒪ ᖃᐅᔨᓴᕐᓂᕐᒧᑦ ᕿᒥᕐᕈᐊᒐᕐᓂᒃ ᐃᓕᓐᓂᐊᕈᑎᓂᒃ ᐱᓗᑎᒃ, ᓴᓇᔭᐅᓯᒪᔪᑦ 
ᐅᖃᓕᒫᕈᓐᓇᖅᓯᓂᕐᒧᑦ ᐃᓕᓐᓂᐊᕈᑎᒃᓴᓂᒡᓗ ᐊᒻᒪ ᖃᐅᔨᓴᕐᓂᓕᕆᓂᖅ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ.  
 
 
ᐃᓕᓐᓂᐊᖅᑎᓐᓄᑦ ᐃᑲᔪᑕᐅᒐᔭᖅᑐᑦ ᐱᕚᓪᓕᖁᓗᒋᑦ ᐃᓕᓐᓂᐊᖅᑕᖏᑦ ᑲᔪᓯᑦᑎᐊᕐᓗᑎᒃ ᐃᓕᓐᓂᐊᖅᑕᒥᓂᒃ 
ᑲᑐᔾᔨᖃᑎᑦᑎᓂᒃ ᓄᓇᓕᖕᓂᒃ ᐊᕕᒃᑐᖅᓯᒪᔪᓂᑦ ᐱᓕᒻᒪᒃᓴᕐᓂᖅᐹᖑᓗᑎᒃ ᐱᔪᓐᓇᓯᔾᔫᒥᓗᑎᒃ ᐱᓕᕆᐊᖃᕐᓗᑎᒃ 
ᐃᓕᓴᐃᔨᓄᑦ ᐊᑐᖅᑕᖏᓐᓂᒃ.  
 


